
Shri ShivasundaradhyAna Ashtakam

ಶ್ರೀಶಿವಸುಂದರಧ್ಯಾನಾಷ್ಟಕಂ

ವಂದೇ ಫೇನನಿಭಂ ತುಷಾರಧವಲಂ ವಂದೇ ಸುಧಾಸ್ತೋಮಭಂ
ವಂದೇ ದುಗ್ಧಸಮದ್ಯುತಿಂ ಭಪತಿಭಂ ವಂದೇ ಮೃಣಾಲಪ್ರಭಂ .

ವಂದೇ ಕುಂದನಗತ್ವಿಷಂ ರಜತಭಂ ವಂದೇ ಶತಾದಿತ್ಯಭಂ
ವಂದೇ ಶ್ವೇತಚಯೋಜ್ಜ್ವಲಂ ಪ್ರಭುಮಣಿಂ ವಂದೇ ಶಿವಂ ಸುಂದರಂ .. 1..

ವಂದೇ ವ್ಯಾಲಗಲಂ ತ್ರಿಶೂಲಲಸಿತಂ ವಂದೇ ಕಲೇಶಾಲಯಂ
ವಂದೇ ಕಾಲಹರಂ ಹಲಾಹಲಗಲಂ ವಂದೇ ಕಪಾಲಪ್ರಿಯಂ .

ವಂದೇ ಭಾಲಸುಲೋಚನಂ ತ್ರಿನಯನಂ ವಂದೇ ಮಹಾಜೂಟಕಂ
ವಂದೇ ಭಸ್ಮಕಲೇವರಂ ಕಲಿಹರಂ ವಂದೇ ಶಿವಂ ಸುಂದರಂ .. 2..

ವಂದೇ ಪರ್ವತವಾಸಿನಂ ಶಶಿಧರಂ ವಂದೇ ಗಣೇಶಪ್ರಿಯಂ
ವಂದೇ ಹೈಮವತೀಪತಿಂ ಸುರಪತಿಂ ವಂದೇ ಕುಮಾರಾತ್ಮಜಂ .

ವಂದೇ ಕೃತ್ತಿಕಟಿಂ ಮನೋಜ್ಞಡಮರುಂ ವಂದೇ ಚ ಗಂಗಾಧರಂ
ವಂದೇಯೋಗವಿನೋದಿನಂ ಪ್ರಮಥಿನಂ ವಂದೇ ಶಿವಂ ಸುಂದರಂ .. 3..

ವಂದೇ ಪಂಚಮುಖಂ ಮಹಾನಟವರಂ ವಂದೇ ದಯಾಸಾಗರಂ
ವಂದೇ ವಿಷ್ಣುನತಂ ವಿರಂಚಿವಿನುತಂ ವಂದೇ ಸುರಾರಾಧಿತಂ .

ವಂದೇ ರಾವಣವಂದಿತಂ ಮುನಿಗುರುಂ ವಂದೇ ಪ್ರಶಾಂತಾನನಂ
ವಂದೇರ್ದ್ಧಪ್ರಮದಾಂಗಿನಂ ವೃಷಭಗಂ ವಂದೇ ಶಿವಂ ಸುಂದರಂ .. 4..

ವಂದೇ ಶಕ್ತಿವಿಭೂಷಿತಂ ರಿಪುಹರಂ ವಂದೇ ಪಿನಾಕಾನ್ವಿತಂ
ವಂದೇ ದೈತ್ಯಹರಂ ಪುರತ್ರಯಹರಂ ವಂದೇಂಧಕಧ್ವಮ್ಸಕಂ .

ವಂದೇ ಹಸ್ತಿವಿಮರ್ದಕಂ ಗರಭುಜಂ ವಂದೇ ಶ್ಮಶಾನಭ್ರಮಂ
ವಂದೇ ದಕ್ಷಶಿರಶ್ಛಿದಂ ಮಖಭಿದಂ ವಂದೇ ಶಿವಂ ಸುಂದರಂ .. 5..

ವಂದೇ ಮಾರಕಮಾರಕಂ ತ್ರಿಪುರಹಂ ವಂದೇ ಕೃತಾಂತಾಧಿಪಂ
ವಂದೇ ಶತ್ರುಕುಲಾಕರಾಲಕುಲಿಷಂ ವಂದೇ ತ್ರಿತಾಪಾಂತಕಂ .

ವಂದೇ ಘೋರವಿಷಾಂತಕಂ ಶಮಕರಂ ವಂದೇ ಜಗತ್ತಾರಕಂ
ವಂದೇ ವ್ಯಾಧಿಹರಂ ವಿಪತ್ಕ್ಷಯಕರಂ ವಂದೇ ಶಿವಂ ಸುಂದರಂ .. 6..

ವಂದೇ ಶ್ರೀಪರಮೇಶ್ವರಂ ಮೃತಿಹರಂ ವಂದೇ ಜಗತ್ಕಾರಣಂ
ವಂದೇ ಭಾಸ್ಕರಚಂದ್ರವಹ್ನಿನಯನಂ ವಂದೇ ಪ್ರಭುಂ ತ್ರ್ಯಂಬಕಂ .

ಶ್ರೀಶಿವಸುಂದರಧ್ಯಾನಾಷ್ಟಕಂ

ವಂದೇ ಧೀಪರಿವರ್ದ್ಧಕಂ ದುರಿತಹಂ ವಂದೇಭಿಷೇಕಪ್ರಿಯಂ
ವಂದೇ ಜ್ಞಾನಮಹೋದಧಿಂ ಬುಧಪತಿಂ ವಂದೇ ಶಿವಂ ಸುಂದರಂ .. 7..

ವಂದೇ ಸರ್ವಭಯಾಂತಕಂ ಪಶುಪತಿಂ ವಂದೇ ಜಗದ್ರಕ್ಷಕಂ
ವಂದೇ ದುಃಖವಿನಾಶಕಂ ಭವಭಿದಂ ವಂದೇ ಹರಂ ಶಂಕರಂ .

ವಂದೇ ಭಕ್ತಗಣಪ್ರಿಯಂ ವಿಜಯದಂ ವಂದೇ ಪ್ರಜಾವತ್ಸಲಂ
ವಂದೇ ಶೀಘ್ರವರಪ್ರದಂ ಶರಣದಂ ವಂದೇ ಶಿವಂ ಸುಂದರಂ .. 8..

ಇತಿ ವ್ರಜಕಿಶೋರವಿರಚತಂ ಶ್ರೀಶಿವಸುಂದರಧ್ಯಾನಾಷ್ಟಕಂ ಸಂಪೂರ್ಣಂ .

